
Deg unnar n uselmed, askazal yeṭṭef adeg meqqren acku yes-s i yezmer uselmad ad iẓer 

ma yewweḍ ɣer yiswan i d-yesbedd deg tazwara n temsirt. Askazal « D lqis, d askan n wazal 

n kra n tɣawsa, yettusemras deg uɣerbaz iwakken ad iẓer uselmad d acu i d ttimussniwin d 

tzemmar i yesnerna unelmad deg ulmad-is»*
1
, anect-a yettili-d s waṭas n wallalen akked 

yirmad ara yeɛɛiwnen inelmaden ad snernin tizemmar-nsen, rnu ad ttikkin deg ulmad-nsen.  

Gar wallalen-a yella ulaɣmu, wa d armud  i yettmagan deg tegnatin n uselmed- almad, d 

allal i yettwaseqdacen i tifrat n wuguren, yes-s i yeskazal uselmad inelmaden, din i d-tbanent 

tzemmar-nsen d wayen iɣer sawḍen deg ulmad-nsen. 

Alaɣmu yettɛawan anelmad deg ulmad-is imi yes-s ara yegzu tamsirt ugar yerna ad as-

yecfu. Ma d aselmad s yiluɣma ad iẓer ma yessaweḍ izen akken iwata, yerna ad iwali aswir 

iɣer wḍen yinelmaden-is. Gar yiluɣma i d-yettak uselmad, yella wayen i ixeddem unelmad 

deg tneɣrit, yella wayen i ixeddem berra i tneɣrit. D lixṣas n wakud i yettağğan tikwal 

aselmad ad d-yessumer i yinelmaden-is ad xedmen iluɣma-nsen deg uxxam, iswi n yiluɣma-a 

d asnas n wayen i ɣran.  

 Iluɣma n uxxam d leqdicat i ttaken yiselmaden i yinelmaden iwakken ad ten-d-swejden 

deg uxxam berra i tiram n uselmed, iswi-nsen d asnerni d useğhed n tzemmar n yinelmaden. 

Rnu ɣef waya anelmad yes-sen ara d-yegzu yerna ad yecfu i wayen i yelmed deg tneɣrit.  

Iluɣma-ya ttaǧǧan anelmad ad yissin amek ara d-yegmer timussniwin ugar n tid i as-d-

yettak uselmad deg tneɣrit, rnu anelmad iceffu s waṭas i wayen iɣef inuda s timmad-is, d 

anect-a ara yeǧǧen timussniwin ad ressint deg wallaɣ-is. Staco Edouard., yenna-d iluɣma n 

uxxam d «irmad i ttaken yiselmaden i yinelmaden-nsen, yessefk ad ten-xedmen berra i wakud 

unsib ( berra n tneɣrit deg uxxam ), iswi-nsen d aressi n tmussniwin i d-yewwi unelmad deg 

tneɣrit neɣ d leqdicat, (temsirin) isensegmiyen i d-iteddun .»*
2
 

S waya ad negzu anelmad s yiluɣma n uxxam i yettɛawan iman-is akken ad yecfu i temsirin i 

d-yelmed deg uɣerbaz. 

 

 

 

                                                           
1
 Amari Samira., 2023/2024, « Inekmaren d tarrayin n uselmed», Tamsirt «Askazal», Tasdawit n Ʃebd Rreḥman 

Mira-Bgayet. 

*«les devoirs sont des tâches données aux élèves par leur enseignant,  doivent être réalisées en dehors des 

heures de classe et ayant pour objet d’approfondir et de consolider les apprentissages réalisés en classe de 

préparer les éleves pour des activités pédagogiques à venir ». 
2
 Staco Edouard d wiyiḍ, 2010, Pour soutenir une réflexion sur les devoirs à l’école primaire. Avis à la ministre 

de l’éducation, du loisir et du sport, Conseil Supérieur de l’Education, Governement du Québec, Canada, asb.16. 

Agnu  

Irmad n uxxam, yella-d fell-asen aṭas n uskasi imi llan wid yettwalin iluɣma-ya lhan 

axaṭer d allal s way-s ad d-yebnu unelmad iman-is, ad yesnerni timussniwin-is ugar s unadi d 

uciwer n wiyiḍ. Akken daɣen, llan wid i d-yussan mgal iluɣma-ya acku ttwalin slalayen-d 

tagnit n uqelleq d tugdi deg twaculin imi ttaṭṭafen aṭas n wakud, dayen i yettağğan inelmaden 

yettruḥu-asen uzref-nsen deg wurar d usgunfu ladɣa seld n ɛeyyu i d-sɛeddan deg uɣerbaz.  

Gar yimahilen i d-yeskanayen tixutert n yiluɣma-ya ad d-nebder, tazrawt n Laura 

Morandeau « Les devoirs à la maison ». Tga leqdic-a akken ad d-terr ɣef yisteqsiyen i d-

yellan ɣef wazal n yirmad n uxxam.    

Deg tmaziɣt llan kra n leqdicat i d-yewwin ɣef yiluɣma am tezrawt n Aouli Tinhinan d 

Touahri Sonia « Iluɣma n wurar deg usnerni n tzemmar n umawal n yinelmaden: Aɣerbaz 

amenzu aswir wis semmus »,  iswi n umahil-a d askan n wamek izemren yiluɣma n wurar ad 

snernin tizemmar n umawal n yinelmaden.    

Leqdic-a ad d-yawi ɣef yiluɣma n uxxam, nebɣa ad nwali iluɣma-ya ma ttaken tallelt i 

unelmad akken ad yegzu, ad yecfu i wayen i d-yelmed deg tneɣrit, rnu ad nẓar ma skanayen-d  

uguren i yellan ɣer yinelmaden, ma snarnayen tazmart n usnulfu d tfulment ɣur-sen. Ihi iswi 

ad d-nesken ma yettili-d usnerni n tzemmar n unelmad s yiluɣma-ya, ma yezmer unelmad ad 

yexdem leqdic s timmad-is.  

Ɣef waya nefka-d asteqsi-a:  

 Amek i zemren yiluɣma n uxxam ad snernin deg tzemmar n yinelmaden? 

Turda : 

Akken ad d-nerr ɣef usteqsi-ya , nessumer-d turda-ya  

Iluɣma n uxxam snernayen tizemmar n yinelmaden, imi ttɛawanen-ten ad gzun ugar 

akked ad cfun ɣef wayen i ɣran deg tneɣrit, akken daɣen i ten-ttaǧǧan ad tteklen ɣef yiman-

nsen deg usewjed n yimahil-nsen. 

Akken ad nwali turda ma twata neɣ ala, nga tasleḍt i kra n yiluɣma n uxxam i gan 

yinelmaden, akken ad nẓer ma tirmad-a ttɛawanent inelmaden deg usnerni n tzemmar-nsen. 

Asissen n umahil : 

Tazrawt terza azal n yirmad n uxxam deg ulmad, iwakken ad yili usidet n turda i d-

nessumer akked tririt ɣef usteqsi agejdan ilaq ad d-nessudes tazrawt-a. 

Tazrawt-a tebḍa ɣef sin n yixfawen, ixef amezwaru, tiẓri d tesnarrayt, ixef wis wis sin d 

tasleḍt.  

Ixef amezwaru yebḍa ɣef sin n yiḥricen, aḥric amezwaru d tiẓri, deg tazwara n uḥric-a 

ad d-nesbadu iluɣma n uxxam d tsekkiwin-nsen, syin ad d-nessisen ibuɣar d twuriwin n 

yirmad-a, ɣer taggara ad d-nesken tiwtilin n usemres n ulaɣmu n uxxam. Aḥric wis sin d 

tasnarrayt, deg-s ad d-nessisen annar d uswir i nefren i ugmar n yifuras, d tfukas n ugmar-

nsen. 

Ma d ixef n tesleḍt ibedd ɣef yiwen n uḥric kan, ad neg deg-s tasleḍt i kraḍ n yiluɣma i 

d-negmer s yin akin ad nessemlil igemmaḍ iɣer nessaweḍ.    

Tazwert n yixef 

 Asentel n umahil-a d " Azal n yirmad n uxxam deg usnerni n tzemmar n yinelmaden" 

deg-s ad d-nawi ameslay ɣef temlilt n yirmad-a deg uselmed.  

 Deg uḥric amezwaru ad yezzi umeslay s umata ɣef yirmad n uxxam deg-s ad d-

nesbadu irmad-a, ad d-nessissen tisekkiwin-nsen, Akken daɣen ad d-nesken ibuɣar i lan 

yiluɣma-a, d twuriwin-nsen.  

 Ma dayen yerzan aḥric wis sin ad d-yili wawal ɣef tesnarrayt iɣef tbedd tezrawt. Deg 

tazwara ad d-nessissen annar d uswir i nefren, syin akin ad d-nessegzi tifukas n ugmar d 

tarrayt n tesleḍt.  

Tazwert 

Alaɣmu d armud agejdan deg ukala aɣurbiz n unelmad, yes-s i d-yettili uskazal n 

yinelmaden, ladɣa irmad n uxxam, imi ttağğan aselmad ad iwali ma yegza yerna yecfa 

unelmad ɣef yisallen i d-yelmed deg tneɣrit, rnu ad yeḥsu ma yessaweḍ-as izen akken ilaq. 

Daɣen ttağğan anelmad ad yettkel ɣef yiman-is, ad yesnerni tizemmar-is.  

Deg uḥric-a ad d-yili umeslay ɣef yirmad n uxxam, ad d-nemmeslay ɣef  txutert n 

yirmad-a i yellan d iswi n tezrawt-nteɣ. Deg tazwara ad d-nesbadu irmad-a, ad d-nebder 

tisekkiwin-nsen, ad d-nini dacu-ten yibuɣar i sɛan s umata akked twuriwin-nsen. Γer taggara , 

ad d-nemmeslay ɣef tewtilin n usemres n ulaɣmu n uxxam.  

1. Tabadut n «yirmad n uxxam» 

Ayen iwumi neqqar irmad n uxxam, neɣ “les devoirs à la maison” s tefransist, 

Homework s tegnizit, mmalen-d iluɣma n taggara n temsirt neɣ n tugzimt, yewwi-d ɣef yal 

anelmad ad ten-yexdem iman-is. Ttilin-d berra i uɣerbaz seld n wakud i yesɛedday unelmad 

yal ass deg tneɣrit akked uselmad. S yiluɣma-ya yettili-d uɛiwed d uressi n wayen iwala 

unelmad rnu yes-sen i d-yettawi ajdid, s unadi deg yidlisen d wallalen n teywalt yerna 

yettcawar wid yesnen ugar-is, aya yettuɣal-as-d s wayen yelhan yettisin ugar n wayen i as-d-

yefka uselmad. 

Asnerni n tzemmar n unelmad yettili-d s yiluɣma i ixeddem iman-is, axaṭer yal mi ara 

yexdem leqdic s timmad-is yettissin ugar, yettawi-d timussniwin timaynutin, rnu iceffu-asent. 

Iluɣmaya ttunefkentas aṭas n tbadutin sɣur yimnuda gar-asen Ad d-naf : 

Renald Legendre i d-asen-yefkan tabadut akka d « leqdic yessefk ɣef unelmad ad t-

yexdem berra i uɣerbaz maḥsub deg uxxam, iswi-ines d aselqi d uressi n tmussniwin deg 

ulmad »* 
1
, Deg tbadut-a ad negzu  iluɣma-ya ttmagan deg uxxam iwakken anelmad ad 

yesseğhed timusniwin yellan deg wallaɣ-is, ad yissin amek ad atent-yessemres akken  iwata, 

yerna ad asent-yecfu ɣef teɣzi n wakud. 

                                                           
* «  les devoirs à la maison sont des travaux que l’élève doit exécuter en dehors de l’horaire régulière de 

l’école, habituellement à la maison, dans le but d’approfondir et de consolider les apprentissages récents. » 
1
Renald Legendre, 2005, asb. 393, yettwabder-d s-ɣur, Corina Bunduc Sarah Jouvin Savu, 2016-2017, 

Réinventer les devoirs à la maison par le biais des activités de classe inversée, Master, Université Grenoble 

Alpes, asb. 2.  

Ula d Haris Cooper yettwali irmad n uxxam d «leqdic isuturen yiselmaden i yinelmaden, 

yessefk ad ten-xedmen berra i wakud n uselmed »*
1
. Ma yella ɣer Philippe Merieu irmad n 

uxxam d «leqdicat i yettmagan deg uxxam war ma yella-d uselmad di lmendad »* 
2
 

Seg tbadutin i d-nebder, ad negzu irmad i xedmen yinelmaden deg uxxam iman-nsen 

war aselmad sɛan azal meqqren acku ttağğan-ten ad tteklen ɣef yiman-nsen, ttakken-asen 

tilelli ugar akken ad qedcen war akukru. 

Ihi, s wakka nezmer ad d-nini irmad n uxxam d leqdicat ttaken yiselmaden i yinelmaden 

akken ad ten-d-swejden deg uxxam s timmad-nsen, yes-sen i ttuɣalen yinelmaden ɣer 

temsirin-nsen. Dayen ara ten-yeǧǧen ad cfun yerna ad gzun s waṭas ayen i walan deg temsirin. 

Mi nekfa seg tbadutin, ad d-nessissen deg wayen i d-yettuddun tisekkiwin n yirmad n 

uxxam, akken i tent-id-fkan Dominique Glasman akked Leslie Besson. aghbalu 

2. Tisekkiwin n yirmad n uxxam 

Dominique Glasman akked Leslie Besson
3
, bḍan irmad n uxxam ɣef ukuẓ n tsekkiwin. 

Yal tasekka tla iswi ilmend n wayen i yebɣa uselmad ad yessiwed inelmaden-is. D ayen ara d-

nessissen deg wayen i d-iteddun.   

2.1. Irmad n usnas  

Irmad-ayi d tasekka gar tsekkiwin n yirmad n uxxam, mmalen-d asnas n wayen i walan 

yakan yinelmaden deg temsirin. Yessutur-iten uselmad i yinelmaden akken ad xedmen asnas i 

yiferdisen izrayanen i walan yakan deg temsirin-a deg uxxam. Iswi-nsen  d aɛiwen n unelmad 

akken ad yessidet tigzi-ines i temsirt yerna ad as-yecfu. 

 Amedya inelmaden ad xedmen iluɣma ɣef tjerrumt, taseftit, amawal, asuddes n tefyar d 

tira n yiḍrisen, ideg ara d-smersen asnas i wayen akk ẓran deg temsirin-a.   

 

                                                           
* «  les devoirs comme  tâches demandées aux élèves par leur professeurs qui doivent être faites en dehors des 

heures de cours. » 
1
Dominique Glasman, 2004,  Le travail des élèves pour l’école en dehors de l’école , Haut conseil de 

l’évaluation de l’école,  asb.42 

* «  les devoirs à la maison comme  des travaux que l’on fait à la maison, ou, pour les élèves internes, en 

étude… mais, dans tous les cas en dehors de la présence d’un professeur. » 
2
Philippe Merieu, 1995, asb. 12,bedrent-t-id Corina Bunduc, Sarah Jouvin Savu, kif aɣ,asb.2. 

3
Dominique Glasman, 2004, kif aɣ, asb .43. 

2.2. Irmad n usewjed  

Da aselmad ad yessuter deg yinelmaden ad d- swejden tamsirt tamaynut iwakken, ad tili 

fessuset fell-asen. Mi ara ad tt-ɣren deg tneɣrit, ad ten-d-yaf lḥal wejden i wayen ara walin 

deg temsirt. 

2.3. Irmad n usemmed  

  Irmad n usemmed d allal asensegmi yesɛa azal meqqren mi ara yettwasqedec akken 

iwata lḥal. S wallal-a i yezmer unelmad ad yessexdem allaɣ-is, akken ad yesnerni tizemmar-is 

ad yesseqdec tmusniwin-is i uselqi d uressi n wayen  i yelmed yakan deg tneɣrit.  

Amedya, aselmad ad yessuter seg yinelmaden ad d-arun inaw, ad d-suqlen kra n uḍris 

neɣ ad d-arun amagrad n uɣmis, s wanect-a ad yeḥsu ma inelmaden-is gzan ayen i lemden 

yerna ad iẓer ma sawḍen ad t-smersen deg wayen-nniḍen.   

2.4. Irmad n usnulfu  

 Irmad-a d tasekka n yirmad n uxxam i yessebɣasen anelmad akken ad yissin amek ara 

yessugen yerna ad yessexdem allaɣ-is, iwakken ad d-yesnulfu ajdid. Leqdicat-a ttilin deg 

yisenfaren i asen-ttaken yiselmaden i yinelmaden, iswi n waya d tikci n tegnit i yinelmaden 

akken ad smersen  tizemmar-nsen deg usnulfu. 

 Amedya, aselmad ad as-yini i unelmad ad d- yaru aḍris aseklan ( taqsiṭ, aḍris n 

tmedyazt, tizlit. ) 

 Ihi irmad n uxxam sɛan tamlilt deg unnar n uselmed acku ttaken tallelt i unelmad akken 

ad yissin anda ad yessemres timusniwin i d-yelmed d wamek ara tent-yessemres, Irmad-a 

daɣen ttarran anelmad ikesseb tanumi deg usewjed n wayen i d-itteddun. Rnu ad yuɣal ad 

yesseqdac tiktiwin i d-yelmed. Leqdic deg uxxam yettɛawan anelmad ad d-yesken tizemmar i 

yesɛa deg usnulfu. 

3. Irmad n uxxam d asentel ɣef wacu i d-yella uskasi  

Yella-d uskasi ɣef temsalt n yirmad n uxxam imi llan wid i d-yeqqaren irmad-a ɣur-sen 

azal meqqren deg tneɣrit n uselmed n tutlayt, acku d allal s way-s i yettɛawan unelmad iman-

is, akken i llan daɣen wid i d-yeqqaren ur ilaq ara ad ttunefken yirmad-a s axxam axaṭer ur d-

ttuɣalen ara s lfayda ɣef unelmad, ttilin d taɛkemt ẓayen fell-as.  

Akken i d-yettwabder  deg udlis n Dominique Glasman  «Deg useggas n 1956 tamurt n 

franca tegdel ɣef yiselmaden n uɣerbaz amezwaru ad fken irmad yuran ɣer uxxam»*.
1
  

Agdal-ayi yella-d ɣef tmentelt n lḥerṣ i d-yettilin ɣef yinelmaden imi ttasen-d d taɛkemt 

ẓayen, ttaṭṭafen-asen aṭas n wakud daɣen sruḥayen-asen tanezmert*-nsen, ladɣa ma ttunefken-

asen aṭas n yiluɣma yerna ɛeddan aswir. 

 Rnu ɣer wannect-a iluɣma n uxxam d aɣbalu agejdan i tenmeglit*  gar yinelmaden imi 

llan kra sɛan imawlan-nsen ɣran, sɛan ttawilat zemren ad asen-d-segzin, maca llan wiyiḍ 

imawlan-nsen ur zmiren ara acku ur asen-tettunefk ara tegnit akken ad ɣren. Akken i d-yenna 

Cornet «Irmad n uxxam ttwaseqdacen sɣur twaculin i yesɛan allalen akken ad d-salin deg 

uswir n warraw-nsen»*
2
, s waya ad negzu d imawlan kan i yesɛan ttawilat i izemren ad fken 

tallelt i warraw-nsen dayen i yettağğan inelmaden-a ad ufraren ɣef wiyiḍ, ɣef waya i ttwalin 

irmad-a ur lhin ara. 

 Maca ad d-naf llan wid i yellan mgal tikti-a, imi ttwalin irmad n uxxam sɛan azal d 

ameqqran deg ulmad, yes-sen i d-refden yinelmaden iman-sen, i snernayen tizemmer-nsen am 

tezmert n usnulfu,  rnu ttɛawanen ula d aselmad akken ad d-yesnekwu uguren-nsen. Acku s 

tririt ara d-fken yinelmaden i yiluɣma i ggan deg uxxam i yezmer uselmad ad yeḥsu deg wacu 

i yxuṣ unelmad.  

Ɣef waya llant-d aṭas n tezrawin i d-yessiditen annect-a. Amedya tazrawt n  Saint-

Laurent i d-yeqqaren : «80% n yimawlan d yiselmaden ttwalin yettwaḥettem ad ilin yirmad 

akken ad fazen yinelmaden deg uɣerbaz.»*
3
, tella-d daɣen tin i yexdem Doyon, Marcel : « 

                                                           
* «  Depuis 1956 une circulaire interdit aux enseignants du premier degré de donner des devoirs » 
1
 Dominque Glasman, 2004,  kif aɣ, asb.15. 

*tanezmert : Énergie  

*tanmeglit : Inégalité  

*« les devoirs à domicile sont utilisés par les familles qui ont les moyens pour valoriser la place de leurs enfants 

»  
2
 Velio Eulalie, Les devoirs à la maison quelles stratégies face aux inégalités ?, Master, Université Fédéral 

Toulouse Midi-Pyrénées, asb.17.  

* «  une étude indique,  que 80 % des parents et des enseignants pensent que les devoirs sont nécessaires pour 

bien réussir à l’école. » 
3
 Staco Edouard d wiyiḍ, 2010, kif aɣ, asb.9 

62% n yimawlan d wacu i d-yella umeslay ttwalin ilaq ad sɛun warraw-nsen irmad ara d-

qeddcen yal ass, 67% llan-d mgal tikti n tukssa n yiluɣma-ya ama deg uɣerbaz amezwaru ama 

deg tesnawit.»*
1
 

 S wakka ad d-nini ibuɣar n yirmad n uxxam ugten, ad d-nefk kra seg-sen deg tseddart i 

d-yettuddun.  

4. Ibuɣar n yirmad n uxxam  

Aseqdec n yirmad n uxxam yettuɣal-d s lfayda ɣef yinelmaden, acku yettak-asen  tagnit 

akken ad snernin igemmaḍ-nsen n uɣerbaz, ad ḥerzen timussniwin-nsen yerna yettɛawan-iten 

s waṭas akken ad swejden iman-nsen i uskazal, ttilin daɣen d tamentelt i unelmad ad yessudes 

iman-is ad yuɣal d ilelli, rnu ɣer waya, irmad n uxxam yes-sen i d-yettili usnekwu n wuguren 

n yinelmaden. Imi aselmad mi ara d-yessaɣti tiririyin n yinelmaden yessukus-d uguren-nsen.   

4.1. Asnerni n yigemmaḍ n uɣerbaz  

Anelmad ixedmen irmad-is deg uxxam yesnernay igmmaḍ-ines, yettawi-d tizmilin 

yelhan deg uɣerbaz ugar n win ur ixedmen ara leqdicat deg uxxam. Akken i d-yenna D 

Glasman ., «zyada n leqdic isawaḍ ɣer yigemmaḍ yelhan deg uɣerbaz.»
*
 
2
  acku s leqdicat-a i 

yezmer unelmad ad yegzu, yerna ad yesseǧhed timussniwin-is dayen ara t-yeǧǧen ad yesɛu 

igemmaḍ lhan.   

4.2. Aḥraz n tmussniwin  

Iluɣma ixedmen yinelmaden deg uxxam sɛan tamlilt deg uḥraz n tmussniwin, axaṭer 

anelmad mi ara yexdem asnas i wayen yelmed deg uxxam iceffu-as. Akken daɣen i ttaken 

yirmad- a tagnit i yinelmaden ad ɛiwden ad walin ayen akk i lemden deg tneɣrit, d annect-a i 

yesseğhaden allaɣ ad yeḥrez timussniwin i d- lemden. 

Ihi armud n uxxam d allal i yettɛawanen inelmaden akken ad ḥerzen timussniwin i 

lemden ladɣa ma ttwaqdcen akken i d-yewwi . 

 

 

                                                           
* « Une autre étude (Doyon, 1994) montre que  62 % des parents interrogés étaient d’avis que leurs enfants 

devrait avoir des devoirs quotidiennement et 67 % étaient en désaccord avec l’idée d’abolir les devoirs, tant au 

primaire qu’au secondaire. » 
1
 Staco Edouard d wiyiḍ, 2010, kif asb. 

*« le fait d’augmenter le volume de travail implique logiquement des résultats scolaires positifs. » 
2
 Dominique Glasman, 2004, kif aɣ, asb. 29 

4.3. Asnekwu n wuguren n yinelmaden 

Irmad n uxxam d tagnit i yiselmaden akken ad ẓren uguren i d-ttmagaren yinelmaden 

deg ulmad, imi lixsas-nsen yettbin-d deg useɣti n yiluɣma-ayi.  

Ilmend n Patrick Rayou « qqaren-d yiselmaden leqdic berra i tneɣrit yeskanay-d  

uguren yemxalafen i d-ttmagaren yinelmaden»
*1

. Deg yirmad-a ttbinen-d wuguren n 

yinelmaden, yes-sen i ttawḍen yiselmaden ad walin tizemmar n yinelmaden d wayen deg 

wacu xuṣen. Annect-a yettağğa aselmad ad yegzu akken iwata ayen i uḥwaǧen yinelmaden-is, 

s wakka i yezmer ad yebnu timsirin ilmend n lixṣas i sɛan akken ad t-ireqqeɛ.  

 Ilmend n Carr S., daɣen: «Tifulment deg yirmad n uxxam yesɛa tazrirt meqqren ɣef 

yinelmaden i yesɛan uguren deg ulmad»*
2
, mi ara d-ilin yirmad ilmend n lxiṣas n yinelmaden 

seɛɛun tazrirt yelhan i wid i d-yettmagaren uguren deg ulmad, s yirmad-a i yezmer uselmad ad 

yessiweḍ ad yesnekwu ugur n yal anelmad, daya ara d-yeǧǧen inelmaden ad ddun ɣer zdat 

yerna ad ɣelben iɛewwiqen i d-ttmagaren. 

4.4. Aheyyi i uskazal 

Axxam d adeg yelhan s waṭas i leqdic, imi anelmad deg uxxam i yezmer ad yexdem 

iluɣma-ines war ma yella lḥes neɣ ayen ara t-iceɣben, d ayen ara t-yeǧǧen ad yessemres ayen 

i yelmed deg tneɣrit akken iwata. Anelmad ixedmen iluɣma-ines iman-is kan deg uxxam 

yettheyyi iman-is i uskazal. Mi ara ad as-yefk uselmad isteqsiyen akken ad t-yeskazel ur 

yettkukru ara, acku  iheyya iman-is akken iwata, yufat-id lhal yexdem iluɣma i d as-

yettunefken s axxam. Ihi iluɣma n uxxam sewjaden anelmad i uskazal. 

4.5. Asuddes n yiman d tlelli deg leqdic 

Ma nerra lwelha ɣer leqdic i xedmen yinelmaden iman-nsen kan, ad d-naf aya 

yettɛawan-iten aṭas akken ad sɛun tilelli yerna ad uɣalen ad ttkalayen ala ɣef yiman-nsen.  

Glasman yenna-d : « ilmend n yiselmaden iswi agejdan n yirmad n uxxam d aseǧhed n 

timanit ɣer yinelmaden; ɣef waya i qqaren yewwi-d ad yili leqdic s timmad deg uxxam.»* 
3
, 

                                                           
* « les enseignants déclarent aussi se servir du travail hors la classe pour identifier les difficultés des élèves » 
1
Patrick Rayou, op.cit., p35,yettwabder-d, sɣur Laitar Hadjer, 2014/2015, Les devoirs à domicile dans 

l’apprentissage du F.L.E Cas des étudiants de 1
ére 

A.S ,Master, Université Mohamed Kheider Biskra, asb. 17. 

* «l’individualisation des devoirs a un impact encore plus fort sur les élèves présentant des problèmes 

d’apprentissage. » 
2
Carr S., (2013), yettwabder-d s ɣur Kristel Freiburghaus, 2020, Les devoirs à domicile : qu’en est-il de la 

motivation des élèves ?, Master, université de Lausanne,  asb.14. 
* « Pour les enseignants, un des principaux objectifs des devoirs est de favoriser l’autonomie des élèves ; de ce 

fait, ils insistent particulièrement sur l’aspect solitaire du travail à la maison ». 
3
 Dominique Glasman, 2004, kif aɣ, asb.26 

aselmad mi ara ad yefk alaɣmu i unelmad s axxam iswi-ines ad yesseǧhed tazmert n tifulment 

ɣur-sen.  

Leqdic deg uxxam yettuneḥsab d tagnit i yinelmaden, akken ad tteklen ɣef yiman-nsen 

rnu ad snernin tilelli-nsen deg ulmad. Acku anelmad deg uxxam i yettaf iman-is, iqeddec war 

akukru, d ayen ara t-yeǧǧen ad yessexdem allaɣ-is akken i ilaq lḥal. Ihi inelmaden mi ara 

qeddcen iman-nsen, lemden  amek ara d-sudsen yerna ad xedmen tasleḍt s timmad-nsen war 

ma iɛawen-iten yiwen. 

Durler daɣen yenna-d «Anelmad yettili d ilelli mi ara d-yizmir ad yexdem leqdic s 

timmad-is, s wudem ilelli ɣef uselmad, […] mi ara d- yeḍfer ilugan n uɣerbaz , yerna ad yeṭṭef 

deg usenfar n tsudut taɣurbizt deg ugmar n tmussniwin.»* 
1
 

Anelmad mi ara d-yili d ilelli, yezmer ad yexdem leqdic s timmad-is war lemɛiwna n 

uselmad, anamek n waya anelmad yezmer ad yegzu tamelmadt, ad yessuddes iman-is, rnu ad 

iqeddec s wudem ilelli. Tettuneḥsab tifulment d tazmert yesɛan azal imi tettaǧǧa anelmad ad 

yettkel ɣef yiman-is, rnu ad yeẓwer deg uɣerbaz.  

Iluɣma-ya lan kra n twuriwin, ɣef waya, ad tent-id-nessissen deg tseddart i d-yettuddun 

5. Iswan n yirmad n uxxam 

Ilmend n kra n yimnuda  irmad n uxxam sɛan aṭas n twuriwin deg unnar n uselmed-

almad, ad d-nebder gar-sent: 

5.1. Aressi n tmussniwin n yinelmaden 

Patrick Rayou deg udlis-is "faire ses devoirs" yenna-d  «iswi agejdan n leqdic berra n 

tneɣrit ɣer yiselmaden d aressi n ulmad d usebɣes i usissen n tmussniwin yemgaraden d uḥraz 

n leqdic akken iwata.»* 
2
, s waya ad negzu iswi agejdan n leqdic i yettmagan berra i tneɣrit d 

aseǧhed n ulmad d uɛiwen n yinelmaden deg uressi n tmussniwin yemgaraden, yettili daɣen d 

asebɣes i uḥfaḍ d uɛiwed i tɣuri n temsirin. Annect-a yettak-asen tagnit iwakken ad ḥerzen 

tiktiwin ara d-lemden yerna ad tent-gzun akken i ilaq.  

                                                           
* « Un élève est autonome lorsqu’il est capable de réaliser son travail seul, indépendamment de l’enseignant, 

[…] lorsqu’il respecte les règles scolaires et adhère au projet de l’institution scolaire d’acquisition des savoirs » 
1
 Dureler, p.p.26-27, yettwabder-d sɣur Laurence Onrubia, 2018, L’autonomie dans les devoirs à domicile, des 

représentations à la réalité chez des élèves de 7e année, leurs parents et une enseignante, Master, Haute école 

pédagogique BEJUNE,asb.65. 
* « Pour les enseignants, l’objectif central du travail hors la classe consiste à « fixer » les apprentissages, à 

stimuler l’appropriation des différents savoirs via un travail régulier de mémorisation » 
2
 Patrick RAYOU, Faire ses devoirs Enjeux cognitifs et sociaux d’une pratique ordinaire. Presse universitaire de 

Rennes, Renne, Paideia, 2009. p35. LAITAR HADJER, kif aɣ, asb.16  

5.2. Aseğhed n wassaɣ gar uɣerbaz d twacult n unelmad 

Irmad n uxxam ur rzin ara kan inelmaden rzan ula d imawlan-nsen acku yessen i zemren 

ad ẓren dacu i ɣaren warraw-nsen, d wayen deg wacu xuṣen. Γef wakken i d-yenna Rayou 

«Leqdic berra n tneɣrit yeskanay-d assaɣ n yiselmaden d yimawlan n yinelmaden, akked 

uɣerbaz d twacult deg teẓwer n unelmad»* 
1
, tallelt yettilin gar uɣerbaz d twacult n 

yinelmaden tesɛa azal d ameqqran imi tettağğa anelmad ad yeẓwer.  Aɣerbaz yettak-d 

timussniwin d wallalen i ilaqen, ma d imawlan ttaken-asen afus n lemɛawna akked tebɣest i 

tɣuri.  

Ihi, assaɣ yellan gar yimawlan d yiselmaden d assaɣ n usemmed  ur yezmir ara ad yili 

yiwen war wayeḍ. 

Patal, Cooper d Robinson ttwalin : «inelmaden i yesɛan imawlan ṭafaren irmad-nsen, 

sawaḍen ɣer yigemmaḍ yelhan»*
2
 , d inelmaden i yesɛan imawlan ttaran-asen lwelha i d-

yettufraren ugar n wid iwumi imawlan-sen ur ten-ttuqiɛ ara ma qeddcen neɣ ala. Leqdic 

yelhan yettili-d s tallelt n yimawlan, yewwi-d fell-asen ad fken tamuɣli yelhan ɣef uɣerbaz i 

warraw-nsen ad asen-tmeslayen dima ɣef wazal  i yesɛa deg tudert-nsen iwakken ad ḥemmlen 

aɣerbaz d tɣuri, rnu ilaq ad asen-d-snulfun tagnit iwatan i leqdic deg uxxam akken yal mi ara 

sɛun iluɣma ad ten-xedmen  war ma ɛedzen.  

Ihi asiweḍ ɣer yigemmaḍ iɣurbizen yelhan ur yerzi ara kan inelmaden iman-nsen, ula d 

imawlan d yiselmaden sɛan tamlilt meqqren imi ttɛawanen-ten deg wayen ixuṣen.  

5.3. Asnerni n tifulment    

Anelmad mi ara d-yegmer timussniwin yessexdam allaɣ-is, yettxemmim, yettnadi akken 

ad yaweḍ ɣer tririyin iwatan, d annect-a i t-yettaǧǧan ad yettkel ɣef yiman-is. Anelmad 

iqeddcen iman-is kan war aselmad, war tallelt n wiyiḍ yettuɣal d ilelli. 

Ɛlaḥsab n Laurent Dubois d Grazia Navarro Dubois., deg umagrad-nsen « Les devoirs à 

domicile, les tâches sans tâches ? » nnan-d «tuget n yiselmaden ufan iluɣma n uxxam sɛan 

azal d agejdan deg usnerni n tifulment. Deg tidet yelha mi ara d-ttmagaren yinelmaden yal 

ass iluɣma ara d-qedcen s timmad-nsen. Amedya asnas n usniles i yilmuden i yettwalmaden 

                                                           
* « le travail hors la classe met en évidence l’interdépendance des enseignants et des parents, de l’école et de la 

famille dans la réussite de l’élève » 
1
Patrick Rayou, op.cit, p39. Laitar Hadjer, kif aɣ, asb.19 

* « les élèves qui  ont des parents qui suivent de près leurs devoirs réussissent mieux scolairement ». 
2
 Kristel Freiburghaus, kif aɣ, asb.12-13. 

deg tneɣrit s timanit yesnernay ɣer uqcic iferdisen imezwura n tugrint s timmad n usniles n 

yal ass, yettaǧǧa-ten ttkalayen ɣef yiman-nsen»* 
1
 

Da ad negzu iselmaden ttwalin iluɣma n uxxam sɛan azal deg uɛiwen n yinelmaden 

iwakken ad uɣalen sɛan ugar n tlelli, irmad n uxxam ttaken-asen tagnit akken ad qeddcen s 

timmad-nsen, rnu ad xedmen asnas iwayen akk i d-lemden deg tneɣrit, annect-a yettak-asen 

tallelt akken ad snernin taflest deg yiman. 

Ihi irmad n uxxam sɛan tixutert d tameqqrant i yinelmaden deg ulmad-nsen, imi yes-sen 

i ferrun uguren i d-ttmagaren yerna yes-sen i ttressint tmussniwin deg wallaɣ-sen, annect-a 

akk yettbin-d deg yigemmaḍ n uɣerbaz iɣer sawaḍen yinelmaden d usnerni n yeswiren-nsen. 

Ur teqqim ara kan txutert n yirmad-a deg uɣerbaz, ula berra i uɣerbaz sɛan azal imi ttaǧǧan 

anelmad ad yettkel ɣef yiman-is, yerna ad yesɛu tilelli deg leqdic deg yal taɣult ɣer way-yes 

ara d-iɛeddi, rnu iluɣma-ya ssuddusen-d taɣara n unelmad akken ad yissin amek ara yesselḥu 

tudert-ines n yal ass war iɛewwiqen. 

6. Tiwtilin n usemres n ulaɣmu n uxxam  

Llan kra n yilugan i yessefk ɣef uselmad ad ten-yeḍfer akken ad yessiweḍ anelmad ad 

d-yexdem leqdic iwatan. Ula d anelmad yewwi-d ad yeḍfer tizza iwatan iwakken ad yessileɣ 

alaɣmu yufrar. 

6.1. Tizza ara yeḍfer uselmad  

Akken ad ilin yiluɣma n uxxam fessusit ɣef yinelmaden, yessefk ɣef yal aselmad ad 

yeḍfer ilugan-a:   

6.1.1. Asnekwu n yiswi  

Aselmad ad d-yesken iswi n ulmad n leqdic ara d-yefk i yinelmaden, anamek n waya 

send ad yefk kra n leqdic s axxam yewwid fell-as ad yeṭṭef akud ilaqen akken ad d-yesken 

iswi n urmud. Syin yessefk ad tili tririt ilmend n yiswi ara yesɛun assaɣ srid d wayen ara 

yelmed unelmad, yal alaɣmu s yiswi-is. Amedya, alaɣmu ara yefk uselmad deg urmud n 

                                                           
*« Certains enseignants trouvent que les devoirs ont une importance fondamentale dans le développement de 

l'autonomie. En effet, il est bon que les élèves soient confrontés quotidiennement à des tâches qu'ils pourront 

effectué seuls. Par exemple, la pratique de la révision autonome des matières apprises en classe ne peut que 

développer chez l'enfant les premiers éléments d'une discipline personnelle de révision périodique des cours 

permettant de rester à flot. » 
1
 Dubois Laurent & Dubois Grazia Navarro, « Les devoirs à domicile, Des tâches sans tâches ».in   Université de 

Genèv, yettwabder-d s ɣur Laitar Hadjer, kif aɣ, asb.18 

tseftit iswi-s ad yissin unelmad amek ad yessefti imyagen ilmend n tmeẓra ilaqen, ma d iswi n 

ulaɣmu ara yefk deg urmud n tjerrumt ad yissin Ilugan n tutlayt.  

6.1.2. Asenqes n usuget n yirmad i yinelmaden 

Asuget n yirmad i yinelmaden yettuɣal-d s yigemmaḍ ur nelhi ara, axaṭer tuget n yirmad 

ttilin d taɛkemt ẓẓayen ɣef yinelmaden, d annect-a i ten-yettarran ɛedzen ad ten- xeddmen. Ihi 

akken ad d-asen yiluɣma fessusit yessefk ɣef yiselmaden ad d-fken cwiṭ kan n yiluɣma, cwiṭ n 

yirmad yelhan wala aṭas n diri., Cooper Robinson d Patall nnan-d: « tasmekta n yirmad ur d-

yewwi ara ad tɛeddi i tilas, akken ur d-yettili ara umihi ɣef yirmad i d-yettunefken»*
1
 , mi ara 

d-tunefken yiluɣma ugar n wayen akken i d-yewwi ttuɣalen s wudem n diri ɣef ulmad n 

yinelmaden. S wawal-nniḍen yal mi ara ad ziden yiluɣma tettenqas lfayda-nsen, rnu yezmer 

ad d-yawi ɛeyyu i yinelmaden. Yewwi-d ad yili umtawi deg tesmekta n yiluɣma iwakken ad 

qqimen yirmad n uxxam sɛan lfayda war ma sseɛyawen anelmad. 

6.1.3. Leqdic ilmend n uswir n yinelmaden 

Aṭas n yimyura ssegzan-d, ilaq iselmaden ad rren lwelha-nsen ɣer leɛmeṛ d uswir n 

yinelmaden deg wayen yerzan irmad n uxxam. Cooper yebḍa akud n leqdic deg uxxam 

ilmend n yal aswir :«anelmad n uswir amezwaru ad ixdem leqdic-ines n uxxam deg mraw n 

dqayeq, anelmad n uswir wis sin ad t-yexdem deg snat n tmerwin n dqayeq, ma d win n uswir 

wis kraḍ deg kraḍ n tmerwin n dqayeq ar taggara»*
2
, simmal yettali uswir, simmal irmad n 

uxxam suturen ugar n wakud, s wannect-a anelmad ad yuɣal ad yennam leqdic kra kra, ad d-

tbinent tzemmar-is deg yal aswir. Ɣef waya ilaq ɣef yiselmaden ad ttarran tamuɣli-nsen dima 

ɣer uswir n unelmad uqbel ad fken kra n ulaɣmu. 

6.2. Tizza ara yeḍfer unelmad 

Anelmad akken ad yessiweḍ ad d-yexdem leqdic yelha yessefk fell-as ad yeḍfer tizza-a: 

 Tigzi n yinefkan : 

 Taɣuri n yisteqsiyen akken iwata, ad iwali unelmad ayen i yessen d wayen ur yessin i 

wakken ad d-yessuddes tiktiwin i yesɛa.  

 Asuddes n wakud :  

                                                           
* « la quantité de devoirs ne devrait pas dépasser un certain point, au risque d’avoir des effets inversement 

proportionnels au volume de devoirs donnés. » 
1
  Kristel Freiburghaus, kif aɣ, asb. 11. 

* «  un élève de 1ère devrait travailler à la maison pendant une dizaine de minutes, un élève de 2ème durant une 

vingtaine de minutes, un élève de 3ème pendant une trentaine de minutes et ainsi de suite. » 
2
 Kristel Freiburghaus, kif aɣ, asb. 15 

Anelmad ad yessuddes akud-is ilmend n leqdic-is  iwakken ad as-d-yas fessus, ur iɛeyyu 

ara mi ara t-yexdem, rnu ur t-yettaǧǧa ara wakud. 

 Anadi:  

Anelmad ad yissin amek ara inadi ama deg yidlisen neɣ deg uẓetta  akken ad d-yawi 

timussniwin yemxalafen yerna seḥḥant. 

 Tudma n tezmilin: 

 Tukssa n tektiwin i yellan d tigjdanin, akked yisallen yellan azal, iwakken ad tent-

yessemres mi ara d-yerr ɣef ulaɣmu. 

 Asemres n tektiwin :  

Aseqdec n tektiwin i d-yelmed unelmad deg tneɣrit i ferru n wuguren d tririt ɣef 

yisteqsiyen. 

  Allus i tririyin :  

Anelmad ilaq ad iɛawed ad iwali tiriryin i yexdem, akken ad yessidet ma lhant, ma ur 

sɛint ara ugulen. 

Ihi irmad n uxxam akken ad d-uɣalen s lfayda ɣef yinelmaden, yessefk ad ttunefken 

aken iwata, ur ttilin ara s tuget, rnu ad ilin ilmend n uswir-nsen akken ad ifsusen fell-asen 

yerna ad sɛun akud deg uxxam akken ad xedmen ayen-nniḍen. 

 

  



Ixef 1: Tiẓri d tesnarray                  Aḥric 1: Tamlilt n yirmad n uxxam deg uselmed 

 

 

25 

Taggrayt 

 Iluɣma n uxxam sɛan azal meqqren ama i uselmad ama i unelmad. Aselmad yes-

sen i yezmer ad iẓer aswir n yinelmaden, ma d ineggura-ya yes-sen i snernayen tizemmer-

nsen ugar yerna ttuɣalen  ttkalayen ɣef yiman-nsen. Deg uḥric-a nebder-d kra n yibuɣar n 

yiluɣma n uxxam, syin nerra lwelha-nteɣ ɣer wamek i d-yewwi ɣef yiselmaden d yinelmaden 

ad sselḥun irmad-a, Syin akkin, mi nekfa ameslay ɣef uḥric-a, ad nɛeddi srid ɣer uḥric n 

tesnarrayt n umahil-a deg wayen i d-teddun.   

 



 

 

 

 

  

 

 

 

 

 

 

 

 

 

Aḥric 2: tasnarrayt 

Tazwert 

Tasnarrayt d aḥric agejdan deg yal anadi imi yes-s ara yessiweḍ umnadi ad d-yegmer 

inefkan yerzan asentel-is, ɣef waya deg uḥric-a ad d-nessisen annar ideg d-negmer inefkan, 

akked uswir aɣurbiz, daɣen tarrayt n ugmar d tesleḍ n yinefkan. 

1. Asissen n unnar 

Aɣerbaz ideg d-negmer leqdicat n yinelmaden d aɣerbaz alemmas n « Ḥariq Muḥend 

Aɛrab » i d-yezgan deg tɣiwant n Tmeẓrit, aɣir n Bgayet. Ayen i aɣ-yeğğan nerza ɣer 

uɣerbaz-a, acku nufa-d deg-s iselmaden ttaken i yinelmaden iluɣma ad ten-d-xedmen deg 

uxxam. 

2. Asissen n uswir 

 Asentel n tezrawt-a yewwi-d ɣef wazal n yirmad n uxxam, tasastant-nteɣ tella-d deg 

uɣerbaz alemmas aswir amenzu ass n 5 meɣres 2024, nefren snat n tneɣreyyin deg uswir-a 

tineɣrit tamezwarut llan deg-s 25 n yinelmaden ma tis snat llan 21 n yinelmaden . Gar tmental 

i aɣ-yeǧǧan ad nefren aswir-a, imi inelmaden-is lemden yakan tamaziɣt rnu nnumen xedmen 

iluɣma deg uxxam. 

3. Tifukas n ugmar 

I usidet n turda-a “Iluɣma n uxxam snernayen tizemmar n yinelmaden imi ttɛawanen-

ten ad gzun ugar rnu ad cfun ɣef wayen i ɣran deg tneɣrit, akken daɣen i ten-ttaǧǧan ad 

tteklen ɣef yiman-nsen deg usewjed n yimahil-nsen”, nessemres tarrayt n yirim. 

3.1.  Irim 

D tarrayt gar tarrayin n ugmar, «D agraw n yisteqsiyen i d-yettilin s tira neɣ s timawit i 

yettaken tagnit i usidet n tmussniwin d tzemmar n yinelmaden».*
1
 Ihi irim d tasekka n uskazal, 

yettwaseqdacen s umata i usidet n tmussniwin d tzemmar n yinelmaden deg kra n taɣult d 

wanda sawḍen deg tegzi n temsirin yemxalafen, yezmer ad d-yili  s yisenfaren, isastanen neɣ s 

yiluɣma yuran. 

                                                           
*«Ensemble de questions, à l’écrit ou à l’oral, permettant de vérifier des connaissances ou des compétences.» 
1
 Dictionnaire découvrir le français tv5 monde yemẓer ass n 07/04/2024, deg uẓetta, https://langue-

française.tv5monde.com>   

https://langue-française.tv5monde.com/
https://langue-française.tv5monde.com/

iwakken, ad nwali ma yella irmad n uxxam d tidet snernayen tizemmar n yinelmaden 

am tezmert n tegzi, ceffu neɣ xati. Nessuter i uselmad ad yefk kra n yiluɣma i yinelmaden 

ilmend n temsirin i ɣran. Iluɣma-a d wid ara d-xedmen deg uxxam. 

Mi kfan yinelmaden seg tririt ɣef yiluɣm-a, nruḥ ngemr-iten-d. 

3.1.1. Asissen n yiluɣma i d-yefka uselmad  

Alaɣmu amenzu d wis sin llan-d ɣef temsirt n « urbib » deg urmud n tjerrumt ma d wis 

kraḍ yella-d deg urmud n ufares s tira, iluɣma-ayi llan deg usenfar wis sin « Ammud n 

yiḍrisen n wullis », deg tugzimt tis snat « Tamacahut deg-s aglam n umdan ». Tasleḍt n 

tririyin n yinelmaden ɣef yiluɣma-ya ara aɣ-d-iseknen ma yella irmad n uxxam snernayen 

tizemmar n yinelmaden neɣ ala. 

3.1.1.1. Asissen n ulaɣmu amezwaru: talɣa n urbib  

Sileɣ-d irbiben seg yimyagen-a: 

 imɣur, iɣzif, imsus, ibrik, iḥric.   

Iswi : 

 Ad yissin unelmad amek ara  d-yessileɣ arbib. 

3.1.1.2. Asissen n ulaɣmu wis sin :Afares n tefyar ideg yella urbib  

Aru-d sɣur-k (m) snat n tefyar deg-sent arbib. 

Iswi:  

Anelmad ad yissin ad ifares tifyar deg-sent arbib.   

3.1.1.3.  Asissen n ulaɣmu wis krad: tira n tmacahut  

Timetti taqbaylit d tamesbaɣurt s tmucuha n zik, ssawlen-tent-id yimeqqaren n uxxam 

imi ulac tiliẓri, yal yiwen ahat teqqim tmacahut deg-s aglam n umdan deg walaɣ-is. Deg kra n 

yijerriden fares-d tamacahut-a. 

Ḍfer tignatin iɣef tebna tmacahut. 

Semres iferdisen n tutlayt ilaqen.   

Iswan n ulaɣmu: 

- Ad yezmer unelmad ad d-ifares tamacahut deg-s aglam n umdan.  

- ad yissin ad d-isugen kra n umdan,  

- ad yakez tignatin iɣef tebna tmacahut,  

- ad yissin ad yessemres iferdisen n tutlayt ilaqen. 

4. Tallumt 

Nessaweḍ negmer-d 46 n tfertin ɣer yinelmaden n yiwen n uswir, 25 rzant iluɣma n 

tjerrumt ma d 21 rzant afares s tira,  maca deg tesleḍt nefren 10 kan seg yiluɣma n tjerrumt 

imi tuget n tririyin kifkif-itent. Ma deg ufares s tira nefren ala 5 n tfertin axaṭar tuget deg-sent 

ur tettwafham ara tira-nsent. Nga-asen tasleḍt ilmend n yimataren i d-nsebedd. 

5. Tarrayt n tesleḍt 

I tesledt n tririyin n yinelmaden ɣef  yiluɣma-a, nesbed-d semmus n yimataren ara aɣ-

iɛiwnen deg uskazal. 

Ad neg tasleḍt i yal alaɣmu ilmend n semmus n yimataren, Tiririt ad tili deg tfelwit s 

useqdec n yizamulen-a yemxalafen, azamul(+) ma yella iban-d umatar-nni akken iwata, s 

uzamul(-) ma yella ur d-iban ara, s uzamul(+/-) ma yella iban-d deg kra n tegnatin kan. 

Maca send ad nebdu tasleḍt ad d-nessisen imataren-a akked yiswan-nsen. 

Amatar amenzu d tigzi, iswi-s ad nwali irmad ixeddmen yinelmaden deg uxxam, ma 

snernayen tazmert  n tegzi. 

Amatar wis sin d ceffu, iswi-s ad nẓer ma ttɛawanen yiluɣma n uxxam deg usnerni n tezmert n 

ceffu n yinelmaden.  

Amatar wis kraḍ d tifulment, nesbed-it-id akken ad nwali inelmaden ma ttuɣalen d ifulmanen 

s yirmad n uxxam.  

Amatar wis ukuẓ d asnekwu n wuguren, ad nwali ma tbinen-d wuguren n yinelmaden s 

yiluɣma n uxxam.  

Amatar wis semmus d asnulfu, deg-s ad nwali irmad n uxxam ma ttaken tallelt i unelmad 

akken ad yekseb tazmert n usnulfu.  

5.1. Tarrayt n tesleḍt n yifuras 

Tasleḍt-a terza ifuras i gan yinelmaden, nebɣa ad nẓer ma iluɣma n uxxam ttɛawanen 

inelmaden deg ulmad-nsen. Akken ad nexdem tasleḍt i yifuras-a, yessefk ad d-nefren isfernen 

iɣef ara tbedd, dɣa nessasmel-d semmus n yimataren.  

Igemmaḍ   

 
 

 Imataren 

+  -  +/-  Tamawt 

Tigzi         

Ceffu         

Tifulment         

Asnekwu n wuguren         

Asnulfu         

Tafelwit uṭṭ 01:  Imataren n uskazal  

Taggrayt 

Deg uḥric-a n tesnarrayt nessasen-d tarrayt i neḍfer iwakken ad d-negmer inefkan ara 

aɣ-yessiwḍen ad d-nerr ɣef usteqsi agejdan, rnu ad d-nessidet turda i d-nefka i usentel n 

tezrawt-a. Mi nekfa asissen n yixef-a amezwaru n teẓri akked tesnarrayt, ad nɛeddi ɣer yixef n 

tesledt.  

Taggrayt n yixef  

Deg taggara n yixef n teẓri d tesnnarayt nessaweḍ deg uḥric n teẓri nesnekwa-d azal n 

yirmad n uxxam, nemmeslay-d ɣef yibuɣar-nsen, d tewtilin n usemres-nsen, Ma deg uḥric n 

tesnarrayt i nga i umahil-a, nessasn-d tifukas n ugmar d tarrayt i neḍfer i tesleḍt n yinefkan 

akken ad d-nerr ɣef usteqsi agejdan.  

Tazwert n yixef 

Deg uḥric-a ad neg tasleḍt i tririyin n yinelmaden ɣef yiluɣma, iwakken ad d-nesken ma 

iluɣma n uxxam snernayen tizemmar n yinelmaden. I tesleḍt n yiluɣma-ya, nesbedd-d 

semmus n yimataren ara aɣ-iɛiwnen deg tesleḍt.  

Deg yal alaɣmu, ad nwali ma banen-d imataren-a, syin ad d-nessegzi igemmaḍ. D 

igemmaḍ-a ara aɣ- yessiwḍen ad d-nerr ɣef turda i d-nefka deg umahil-a, irmad n uxxam 

ttɛawanen inelmaden ad gzun ugar akked ad cfun ɣef wayen i ɣran deg tneɣrit akken daɣen i 

ten-ttaǧǧan ad tteklen ɣef yiman-nsen deg usewjed n yimahil-nsen. 

1. Tasleḍt n tririyin n yinelmaden ɣef yiluɣma i d-yessumer uselmad  

Aselmad yefka i yinelmaden kraḍ n yiluɣma ad ten-xedmen deg uxxam, amenzu d wis 

sin llan-d ɣef urmud n tjerrumt, iswi-nsen inelmaden ma snen ad d-silɣen arbib seg umyag, 

rnu ad t-smersen deg tefyirt. 

ma d wis kraḍ d afares s tira, iswi-ines anelmad ad yizmir ad d-ifares tamacahut deg-s 

aglam n umdan. 

Ad neg tasleḍt i tririyin n yinelmaden ɣef yiluɣma-ya, dayen  aɣ-yessiwḍen ad d-nesken 

tixutert n yiluɣma n uxxam.  

1.1.  Tasleḍt n tririyin n yinelmaden ɣef ulaɣmu amezwaru  

Alaɣmu yewwi-d ɣef temsirt n « urbib » i yellan deg urmud n tjerrumt, aselmad 

yessumer deg yinelmaden ad xedmen alaɣmu-a deg uxxam, yessuter deg-sen ad d-silɣen 

irbiben seg yimyagen-a; imɣur, iɣzif, imsus, ibrik, iḥric. Iswi nteɣ deg ulaɣmu-a ad nwali ma 

banned yimataren i d-nesbed deg tazwara.  

Nga tasleḍt i mraw n tfertin ilmend n semmus n yimataren i  d-nessumer akken ad nwali 

ma banen-d deg ulaɣmu-a i gan yinelmaden deg uxxam. 

- Tiririt n yinelmaden ɣef ulaɣmu-a ad tt-id-nessisen deg tfelwit-a: 

 
Tiririyin n yinelmaden 

 

            Imataren 

Inelmaden           
Tigzi Ceffu Tifulment 

Asnekwu 

n wuguren 
Asnulfu Tamawt 

AN 1 + + + + / Tiririyin akk seḥḥant. 

AN 2 + + + + / // 

AN 3 +/- +/- + + / 

Anelmad yecceḍ deg 

usileɣ n  urbib 

aɣezfan yura-d aɣzif. 

AN 4 + + + + / Tiririyin akk seḥḥant. 

AN 5 +/- +/- + + / 

Anelmad yecceḍ deg 

usileɣ n urbib 

aberkan yura-d 

abrik. 

AN 6 + + + + / Tiririyin akk seḥḥant. 

AN 7 + + + + / // 

AN 8 + + + + / // 

AN 9 + + + + / // 

AN 10 + + + + / // 

                 Tafelwit uṭṭ 02:  Tasleḍt n tfertin n yinelmaden ɣef ulaɣmu amezwaru 

Tafelwit-a teskanay-d, 8/10 n yinelmaden sawḍen fkan-d tiririt iseḥḥan ɣef ulaɣmu 

amezwaru. Sin cḍen deg kra kan seg tririyin-nsen.  

Nsemmed tafelwit-a s tririyinn (+, -, +/-), i yal tiferret n unelmad s semmus-a n 

yimataren akken ad nwali ma banen-d  neɣ ala seg tiririyin i d-fkan. 

Deg wayen i d-yettuddun, ad nesleḍ tiririyin n yinelmaden ilmend n yal amatar.   

1.1.1. Tasleḍt n umatar amezwaru « tigzi »  

Nessumer-d amatar-a akken ad nwali iluɣma n uxxam ma snernayen tigzi n yinelmaden 

i wayen lemden deg temsirt.  

Ilmend n tririyin n yinelmaden ɣef ulaɣmu-a, nufa-d gzan  tamsirt akken iwata aya iban-

d deg tririyin-nsen i gerzen, imi tuget deg-sen sawḍen ad d-silɣen akken iwata talɣa n urbib. 

 8/10 tella-d tiririt-nsen telha, anect-a ad aɣ-d-isken gezzu n yinelmaden i temsirt i 

yexdem uselmad.  

D acu kan sin n yinelmaden yella wayen deg wacu cḍent tririyin-nsen. 

An3 yecceḍ deg usileɣ n talɣa n urbib i umyag iɣzif imi yura-d “aɣzif” deg wadeg n 

aɣezfan. 

An5 yecceḍ daɣen deg usileɣ n talɣa n urbib i umyag ibrik imi yura-d “abrik” deg 

wadeg n aberkan.  

Deg tesleḍt n umatar-a, nessaweḍ nwala inelmaden-a rran-d akk ɣef ulaɣmu, sin n  

yinelmaden kan gan tuccḍiwin. Seg wakka ad d-nini iluɣma n uxxam ttɛawanen inelmaden 

deg tegzi, acku d tagnit akken ad gen asnas i wayen lemden deg tneɣrit, ad gzun ugar ilugan n 

usileɣ n urbib. 

Annect-a yeskanay-d iluɣma n uxxam snernayen tazmert n tegzi ɣer yinelmaden, imi 

ttilin d tagnit  akken ad gzun ayen ur gzin ara deg tneɣrit. 

Dayen i d-yesken Patrick Rayou, « irmad n uxxam d agzul, d usmekti i wayen walan deg 

tneɣrit, daɣen d tigzi n wayen ur gzin ara»*
1
 

  

                                                           
* «Les devoirs á la maison sert à faire une synthèse de la journée, à se remémorer ce qui a été vu en classe, à 
améliorer ce qui n’a pas été compris.» 
1
Rayou Patrick,2009,p.48., yettwabder-d s-ɣur, Corina Bunduc Sarah Jouvin Savu, 2016-2017, kif aɣ,asb.04. 

1.1.2. Tasleḍt n umatar wis sin « Ceffu  »  

Amatar-a nessumer-it-d akken ad nwali iluɣma n uxxam ma ttɛawanen inelmaden ad 

cfun ɣef wayen i ɣran. Ma snernayen deg tezmert n ceffu ɣer yinelmaden.  

Deg tesleḍt n tfelwit nufa-d, am umatar n tegzi 8/10 n yinelmaden cfan ɣef  temsirt i 

ɣran, annect-a iban-d deg tririyin-nsen i yelhan. Imi sawḍen ssalɣen-d arbib akken iwata.  

Maca nufa-d sin n yinelmaden yella wayen deg wacu cḍent tiririyin-nsen . 

Annect-a yeskanay-d iluɣma n uxxam snernayen tazmert n ceffu, imi d tagnit i 

yinelmaden ad tɛawaden i temsirin i ɣran, dayen i ten-yettaǧǧan ad cfun ɣef tmiḍranin i ɣran 

deg tneɣrit.  

 D aya i d-yesken Caillet V & Sembel N., « iswi agejdan n yirmad n uxxam i 

yiselmaden d aressi n ulmad».*
1
  

1.1.3. Tasleḍt n umatar « Tifulment » 

Nessumer-d amatar-a iwakken ad nwali ma irmad n uxxam ttaran inelmaden d 

ifulmanen,  akken ad d-nesken annect-a nga tasleḍt i tfertin n yinelmaden. 

Ma nuɣal ɣer tririyin n tfelwit n tesleḍt ɣef umatar-a n tifulment, nufa-d inelmaden 

akken ma llan xedmen-d alaɣmu-a, xedmen asnas i wayen lemden deg tneɣrit s timmad-nsen 

war tallelt n uselmad. Aya yeskanay-d irmad n uxxam ttaken tallelt i yinelmaden akken ad 

uɣalen d ifulmanen.          

Tura ad nɛeddi ɣer umatar wis ukkuẓ yerzan asnekwu n wuguren.  

1.1.4. Tasleḍt n umatar «asnekwu n wuguren» 

 Nessumer-d amatar-a akken ad nwali irmad n uxxam ma skanayen-d uguren i sɛan 

yinelmaden deg ulmad-nsen. 

Ilmend n tesleḍt i tririyin n yinelmaden deg ulaɣmu-a , banen-d aṭas n wuguren am ugur n tira.  

 

 

 

 

                                                           
* « l’objectif central des devoirs à domicile pour les enseignants consiste à fixer les apprentissage » 
1
 Elodie Bessire, 2019,  Les devois à domicile  du point de vue de l’élève , Mémoire de Bachelor, Haut école 

pédagogique- Bejune. 

Amedya:  

- Tuccḍa  deg yilem  

Md An 08 : yura-d  abrkan deg wadeg n aberkan 

- Tuccḍa deg tussda n tergalin 

Md An 03 : Imsus yura-d  amesas deg wadeg n amessas 

- Tuccḍa deg tira n yisekkilen n tmaziɣt  

Md An 04: yura-d amhruc deg wadeg n Ameḥruc  

Ayen-nniden akk yella-d iseḥḥa, anagar kra kan n tuccḍiwin n tira, imi llan kra n 

yinelmaden ur ẓrin ara melmi i d-tili tira n yilem , tussda akked  tira n yisekkilen n tmaziɣt.  

Ihi iluɣma n uxxam sɛan tamlilt deg usnekwu n wuguren n yinelmaden, annect-a 

yettɛawen aselmad ad iẓer ayen deg wacu xuṣen akken. 

1.1.5. Tasleḍt n umatar «asnulfu»    

Deg ulaɣmu-a, inelmaden gan asnas i wayen kan walan deg temsirt n urbib. ɣef waya 

amatar-a iban-d ladɣa deg ulaɣmu wis kraḍ i d-yellan ɣef tmacahut. 

Tasemlilt 

Mi nekfa seg tesleḍt n yimataren ilmend n tririyin n yinelmaden ɣef ulaɣmu amezwaru, 

nessaweḍ ɣer yigemmaḍ-a:    

              Igemmaḍ      

 

    Imataren 

   + _ +/_ 

Tigzi 8 0 2 

Ceffu 8 0 2 

Tifulment 10 0 0 

Asnekwu n wuguren 10 0 0 

Asnulfu / / / 

     Tafelwit uṭṭ 03 :  Tasemlilt n yigemmaḍ n ulaɣmu amezwaru  

 



Ixef 2: Tasleḍt n yinefkan                                Aḥric: Tasleḍt n tririyin n yinelmaden 

 

 

39 

Tafelwit-a teskanay-d igemmaḍ iɣer nessaweḍ deg tesleḍt n ulaɣmu amezwaru. Seg 

yigemmaḍ-a, nufa-d : 

Deg wayen yerzan amatar amezwaru d wis sin, tuget n yinelmaden gzan rnu cfan ɣef 

urbib aken ilaq, sin n yinelmaden kan ur nessaweḍ ara ad d-silɣen irbiben i kra n yimyagen.  

Deg umatar wis kraḍ, nufa-d inelmaden akk sɛan tifulment imi sawḍen xedmen-d leqdic 

iman-nsen.  

 S ulaɣmu-a i d-xedmen yinelmaden deg uxxam banen-d wuguren-nsen ladɣa uguren n 

tira. 

Ma d amatar aneggaru ur d-iban ara deg ulaɣmu-a, iban-d deg ulaɣmu aneggaru. 

Annect-a yeskanay-aɣ-d s yiluɣma n uxxam i tnernayent tzemmar n yinelmaden, rnu 

yes-sen i d-yetbin uswir iɣer sawden. 

1.2. Tasleḍt n tririyin n yinelmaden ɣef ulaɣmu wis sin  

Deg ulaɣmu wis sin, yettwasuter deg yinelmaden ad fken snat n tefyar ideg ad smersen 

arbib. Am ulaɣmu amezwaru, nga tasleḍt n 10 n tfertin n yinelmaden ilmend n semmus n 

yimataren i d-nefka.  

Deg wayen i d-yitteddun ad d-nesken igemmaḍ iɣer nessaweḍ seld tasleḍt n ulaɣmu wis 

sin. 

 Tiririyin n yinelmaden 
 

Imataren  

 

Inelmaden 

Tigzi Ceffu tifulment 
Asnekwu n 

wuguren 
Asnulfu Tamawt 

AN 1 + + + + / 
tiririyin akk 

seḥḥant. 

AN 2 + + + + / // 

AN 3 +/_ +/_ + + / 

Anelmad yecceḍ 

deg ufares n yiwet 

tefyirt. 

AN 4 + + + + / 
Tiririyin akk 

seḥḥant. 

AN 5  + + + + / // 

AN 6 + + + + / // 

AN 7 +/_ +/_ + + / 

Anelmad yecceḍ 

deg ufares n yiwet 

tefyirt. 

AN 8 + + + + / 
tiririyin akk 

seḥḥant. 

AN 9 + + + _ / // 

AN 10 +/_ +/_ + + / 

Anelmad yecceḍ 

deg ufares n yiwet 

tefyirt. 

Tafelwit uṭṭ 04 : Tasleḍt n tfertin n yinelmaden ɣef  ulaɣmu wis sin  

Seg tfelwit-a, nessaweḍ nufa-d 7/10 n yinelmaden seḥḥant tririyin-nsen. Ma yella d kraḍ 

cḍen deg kra n tririyin.   

Tura ad nɛeddi ɣer tesleḍt n tririyin n yinelmaden ilmend n yal amatar. 

1.2.1. Tasleḍt n umatar « tigzi »  

Seg tririyin n yinelmaden i d-negmer seg tfertin-nsen ɣef ulaɣmu wis sin, nufa-d s 

umata gzan tamsirt akken iwata, imi Tuget deg-sen sumren-d tifyar ideg smersen arbib.   

Kra seg tririyin-nsen : 

- An 01 : Taqcict-a d tameḥruct 

- An 09: Yesɛa-d aqcic d acebḥan 

- An 02: Fuziya d tazerqaqt 

Nessukes-d 3 n yinelmaden gzan tamsirt maca mačči s waṭas imi cḍen deg kra n tririyin.  

Md:  

 An 07 yura-d tafyirt tecceḍ: “Avrid idewwiɣ ɣezif aṭas”, yessemres ɣezif  deg wadeg  n 

d aɣezfan. 

Annect-a yeskany-d irmad n uxxam snernayen tazmert n tegzi ɣer yinelmaden, imi 

irmad-a ttilin d tagnit i uɛiwed n temsirt i yeɣra, d annect-a ara yeɛɛiwnen anelmad ad yegzu 

akken iwata. 

1.2.2. Tasleḍt n umatar «ceffu» 

Ilmend n tiririyin i d-fkan yinelmaden ɣef ulaɣmu wis sin, nufa-d 07/10 cfan ɣef temsirt 

i ɣran, ladɣa ɣef yilugan n usileɣ n urbib, imi sqedcen irbiben deg tefyar i d-uran. 

 Nufa-d 03 nniḍen cfan maca mačči s waṭas imi kra seg tririyin-nsen ur seḥḥant ara. 

Md: 

An 10 yura-d tafyirt tecceḍ: “Argaz  lɛali d win iḥerzen axxam-is”,  anelmad-a ur 

yessemres ara arbib deg tefyirt-is. 

Deg umatar-a nufa-d tuget n yinelmaden fkan-d tiririyin seḥḥant, ɣef waya nezmer ad 

nini irmad n uxxam snernayen tazmert n ceffu. 

1.2.3.  Tasleḍt n umatar «tifulment» 

Gar yiswan n leqdic-nteɣ, nebɣa ad nẓer ma iluɣma n uxxam ttaǧǧan inelmaden ad ilin 

d ifulmanen deg leqdicat-nsen, d annect-a ara d-nesken deg tesleḍt n uttwel-a.  

Am igemmaḍ n ulaɣmu amezwaru, inelmaden akk sawḍen daɣen ad xedmen alaɣmu-a.  

1.2.4. Tasleḍt n umatar «asnekwu n wuguren» 

Seg Tesleḍt i nga i tririyin n yinelmaden ɣef yiluɣma i d-gan deg uxxam ilmend n 

umatar asnekwu n wuguren, nufa-d ala anelmad 09 ur yesɛin ara uguren, imi ur d-nessukes 

ara tuccḍiwin deg tririyin-is, ma d wid nniḍen  nufa-d ɣur-sen aṭas n wuguren . 

 Uguren-a d wi: 

 Llan kra n yinelmaden ur semrasen ara tizdit anda iwata. 

 Md: an 06 yura-d Aqcica deg wadeg n aqcic-a, yura-d Aksumis deg wadeg n aksum-is. 

Akken daɣen i d-nufa kra yinelmaden ttarun s usekkil ameqqran deg tlemmast n tefyirt. 

 Md: an 02 yura  Fuziya d Tazerqaqt deg wadeg n Fuziya d tazerqaqt.  

Llan daɣen wid yettarun isekkilen aken i ten-ttarun deg tutlayt n tfransist am 

yinelmaden-a: 

An 03 yura-d, ...ichebhen deg umkan n icebḥen,  

an 07 yura-d,  Avrid..., deg umkan n Abrid,  

an08  yura-d Meugreɣed..., deg wadeg n Mugreɣ-d  

S wakka ad d-nini irmad n uxxam ttɛawanen aselmad akken ad d-yessisen uguren i sɛan 

yinelmaden-is. 

1.2.5. Tasleḍt n umatar «asnulfu» 

Da daɣen am ulaɣmu amezwaru ur d-iban ara umatar n usnulfu, inelmaden xedmen 

yakan tamsirt ɣef urbib, sawḍen kan fkan-d tifyar ideg smersen arbib. 

Tasemlilt 

 Tafelwit-a tessemlal-d igemmaḍ iɣer nessaweḍ ɣer taggara n tesleḍt n ulaɣmu wis sin : 

Igemmaḍ    

 

Imataren 

 + - +/- 

Tigzi 7 0 3 

Ceffu 7 0 3 

Tifulment 10 0 0 

Asnekwu n 

wuguren 
9 1 0 

Asnulfu           / / / 

Tafelwit uṭṭ 05 :  tasemlilt n yigemmaḍ n ulaɣmu wis sin  

 Ilmend n tesleḍt i nga i tfertin n yinelmaden ɣef ulaɣmu wis sin i d-xedmen deg 

uxxam, nufa-d tuget n tririyin n yinelmaden gerzent  imi deg umatar n tigzi d ceffu nwala 

inelmaden gzan tamsirt n urbib rnu cfan fell-as. Nufa-d 3 kan iwumi txuṣ tririt-nsen. 

Alaɣmu-a yemmal-aɣ-d tifulment n yinelmaden, imi xedmen-d akk alaɣmu-a iman-

nsen, rnu malen-aɣ-d uguren i sɛan. Ma d amatar n usnulfu ur d-iban ara deg ulaɣmu-a wis 

sin. 

Ihi, s waya nezmer ad d-nini s yirmad ixedmen yinelmaden deg uxxam i ttnernayent 

tzemmar-nsen; tigzi, ceffu, tifulment, asnulfu akked usnekwu.     

1.3. Tasleḍt n yifuras n yinelmaden 

Mi nekfa aseɣti n tririyin n yinelmaden ɣef ulaɣmu amzewaru d ulaɣmu wis sin, ad 

nɛeddi tura ɣer tesleḍt n yifuras n yinelmaden.  

Deg ulaɣmu aneggaru, aselmad yessuter seg yinelmaden ad d-arun tamacahut deg-s ad 

d-gelmen amdan, ad ḍefren tignatin iɣef tebna tmacahut s usemres n yiferdisen n tutlayt 

ilaqen. Tasleḍt ad tili ilmend n semmus n yimataren i d-nessumer. Iswi n tesleḍt-a, ad nwali 

tiriryin n yinelmaden ma skanayent-d imataren i d-nesbed deg tfelwit ara d-iḍefren, ladɣa 

amatar n usnulfu imi ur d-iban ara s waṭas deg ulaɣmu amenzu d wis sin. 

Tiririt n yinelmaden ɣef ulaɣmu-a ad t-id-nessisen deg tfelwit-a: 

 
Tiririyin n yinelmaden 

 
Imataren   

 

Inelmaden 

Tigzi Ceffu Tifulment 
Asnekwu 

n wuguren 
Asnulfu Tamawt 

An 1 +/_ +/_ + + + 
Anelmad-a ur yeḍfir ara 

taɣessa n tmacahut. 

An 2 + + + + + 
Afares n unelmad-a 

igerrez. 

An 3 _ _ + + _ 

Anelmad-a ur yeḍfir ara 

tamelmadt i as-yessuter 

uselmad. 

An 4 + + + + _ 

Afares n unelmad-a 

igerrez, maca ur d-iban 

ara deg-s usnulfu 

An 5 + + + + + 
Afares n unelmad-a 

igerrez. 

      Taflewit uṭṭ 06 : Tasleḍt n tfertin n yinelmaden ɣef ulaɣmu aneggaru 

Yal anelmad neddem-d tiririyin-is, nga-asent tasleḍt ilmend n semmus n yimataren i d-

nessumer seg tazwara, akken ad nwali ma iluɣma n uxxam snernayen tizemmar n yinelmaden.  

1.3.1. Tasleḍt n umatar « tigzi » 

Iswi n umatar-a, ad nwali ma ttaken yirmad n uxxam tallelt i yinelmaden ad gzun ayen 

lemden deg tneɣrit, ad smersen iferdisen i ɣran deg yifuras-nsen. 

Inelmaden walan yakan tamacahut deg tneɣrit. Seg tesleḍt n yifuras-nsen, nufa-d amur 

ameqqran yegza akken iwata, imi sawḍen uran-d tamacahut deg-s aglam n umdan rnu ḍefren 

taɣessa n tmacahut, smersen daɣen iferdisen n tutlayt ilaqen. 

Inelmaden 02, 04, 05, gzan tamsirt, aya iban-d seg tririyin-nsen imi sawḍen uran-d 

tamacahut rnu  ḍefren tignatin iɣef tebna . 

Md An 05: tagnit n tazwara : “ Zikk-nni ... aqemucis d azwwaɣ”. 

          tagnit tis snat  : “ yiwen was ... axxam”. 

                    tagnit n tagara    : “ ɣer tagara ... deg uxxam”. 

 Akken i yessemres daɣen iferdisen n tutlayt i ilaqen.  

- Imyagen yeftin ɣer yizri: 

Md: “ truḥ, yuzel” 

- Irbiben:           

Md: “acebbub-is d ameqran”. 

 Maca nufa kra n wuguren deg  yifuras n yinelmaden am unelmad 1 yura-d tamacahut 

deg-s aglam, yessemres iferdisen n tutlayt ilaqen, maca ur yeḍfir ara taɣessa-ines. 

 Seg yinelmaden i neskazel nufa-d ala anelmad wis 03 ur yegzin ara, imi ur yeḍfir ara 

tamelmadt i d-yessumer uselmad deg ufares-ines.  

1.3.2. Tasleḍt n umatar « ceffu » 

Amatar-a, nessumer-it-id akken ad nwali irmad n uxxam ma ttɛawanen  inelmaden ad 

cfun ɣef temsirin  i lemden deg tneɣrit. 

 Ilmend n tririyin n yinelmaden deg yifuras-nsen s tira nufa-d 3/5 cfan ɣef temsirin i 

lemden, imi uran-d tamacahut deg uxxam sqedcen deg-s akk ayen i asen-yessuter uselmad. 

Nufa-d  yiwen kan n unelmad afares-is ixuṣ, wayeḍ ur iwata ara akk. 

Inelmaden 02, 04, 05, cfan ɣef wamek i ttarun tamacahut imi nufa ḍefren taɣessa-ines. 

  Md An 02:  yeḍfer taɣessa n tmacahut 

         tagnit n tazwara:  “ Zik-nni ... tizerqaqin”. 

         tagnit tis snat: “ Taqcict-ayi ... ur yebɣi ara”. 

         tagnit n tagara: “ Tamila ... talwit”.       

Akken daɣen  i yessemres unelmad-a iferdisen n tutlayt ilaqen deg tmacahut am: 

- Asefti n yimyagen ilmend n tmeẓra ilaqen “ izri” 

Md: : “ truḥ, yufad”.  

- Asseqedec n yirbiben   

Md: “ alnis tizarqaqin” 

Anelmad 01 yecfa ɣef temsirt i yelmed imi yura-d  tamacahut deg-s aglam n umdan, 

yessemres deg-s ayen akk ilaqen maca ur yeḍfir ara tuddsa n tira n tmacahut. 

Anelmad wis 03 yura-d ula d netta tamacahut dacu kan ur d-yelli ara deg-s uglam n 

umdan, ur yeḍfir ara tuddsa iɣef tebna tmacahut, rnu ur yessemres ara daɣen allalen n ttutlayt 

ilaqen, ihi anelmad-a ur yecfi ara. 

S waya nezmer ad d-nini amatar n ceffu iban-d ɣer yinelmaden s ufares s tira i gan deg 

uxxam, annect-a yeskanay-aɣ-d tamlilt n yirmad n uxxam deg usnerni n tezmert n ceffu. 

1.3.3.  Tasleḍt n umatar « tifulment » 

Amatar-a nessbed-it-id iwakken ad nwali ma sawaḍen yinelmaden ad farsen s tira war 

tallelt n uselmad. Deg wayen i nwala 05/05 n yinelmaden uran-d iḍrisen i asen-yessuter 

uselmad ad ten-d-xedmen deg uxxam, sxedmen allaɣ-nsen, nudan, sawḍen sugnen-d timucuha 

s timmad-nsen war ma yella-d uselmad i lmendad. Aya yemmal-d  leqdic deg uxxam yettak 

tagnit i yinelmaden akken ad uɣalen d ifulmanen. 

1.3.4. Tasleḍt n umatar « asnekwu n wuguren » 

Amatar-a yewwi-d ɣef usnekwu n wuguren, deg-s ad nwali ma tbinen-d wuguren i sɛan 

yinelmaden s yirmad n uxxam. 

Tasleḍt n yifuras n yinelmaden teskan-d aṭas n wuguren, uguren-a d wi:  

 Uguren n tira:  

- Tuccḍiwin n tira banent-d s waṭas deg yifuras n yinelmaden.  

Md An 02: yura-d  taguǧil deg wadeg n tagujilt,  

                   Yura-d asyezwedj deg wadeg ad as-yezweğ  

- Ur seqdacen ara asekkil ameqqran deg tazwara n tseddart: 

Inelmaden 02, 05, sqedcen asekkil ameqqran deg tseddart tamezwarut kan  

Md an 02 yura-d s usekkil ameẓyan deg tazwara n taseddart tis snat: “taqcict ... ur yebɣi 

ara” 

 yura-d s usekkil ameẓyan deg tazwara n taseddart taneggarut : “ tamila ... talwit” 

- Tira n yisem amaẓlay s usekkil amezyan: 

Md an 02 yura tamila deg umkan n Tamila 

An 03 yura meqidec deg umkan n Mqidec 

- Aseqdec n usigez: 

 Inelmaden akk ur sseqdacen ara asigez akken iwata, anelmad wis 03 ur yesseqdec ara 

akk asigez. 

 Uguren deg tuddsa n uḍris  

Md: Inelmaden 01, 02, ur ḍfiren  ara taɣessa n tmacahut. 

Ihi, ilmend n tesleḍt i nga i umatar-a nufa-d inelmaden mi ara xedmen leqdic s timmad-

nsen tbinen-d wuguren i sɛan.  

1.3.5. Tasleḍt n umatar « asnulfu » 

Amatar-a nesbed-it-id akken ad nwali inelmaden ma sɛan tazmert n usnulfu mi ara 

xedmen afares deg uxxam neɣ ala. Inelmaden sawḍen uran-d tamacahut ideg d-gelmen 

amdan . 

 Deg wayen i nwala ilmend n uswir n yinelmaden nufa-d 03/05 sɛan tazmert n usnulfu, 

imi yal yiwen deg-sen yessugen-d tamacahut sɣur-s rnu yesseqdec deg-s  aglam n umdan.  

Inelmaden 01, 02, 05, iban-d usnulfu deg yifuras-nsen, uran-d timucuha ur llint ara 

yakan d nutni kan i tent-id-yessugnen smersen deg-sent aglam n umdan. 

 

Md an 02: “Zik-nni deg udrar, tetɛic yiwet n telmziyt ismis tamila, ismis id awal-is, 

tecbaḥ atas, acebubis d awreɣ alnis tizarqaqin”. 

Md an: 05: “ Zik-nni tella yiwet n temttut akked d yellis, ayen tecbeḥ, acbubis d 

amqeran, alenis timeqranin d tizerqaqin, aqemučis d azewwaɣ”. 

  Maca llan yinelmaden ulsen-d timucuha yellan yakan am unelmad wis 03 d unelmad 

wis 04 ɣef waya ur d-iban ara s waṭas umatar-a deg yifuras-nsen. 

Tasemlilt  

Deg taggara n tesleḍt n ulaɣmu aneggaru i nga i yimataren i d-nesbed nessaweḍ ɣer 

yigemmad-a:      

Igemmaḍ   
 

Imataren 
 + -  +/-  

Tigzi 3 1 1 

Ceffu 3 1 1 

Tifulment 5 0 0 

Asnekwu n 

wuguren 
5 0 0 

Asnulfu 3 2 0 

Tafelwit uṭṭ 07: Tasemlilt n yigemmaḍ n yifuras n yinelmaden 

Ilmend n wayen i nwala deg tfelwit-a n tsemlilt n yigemmaḍ n ulaɣmu aneggaru, nufa-d 

deg yimataren n tegzi d ceffu kraḍ n yinelmaden gzan rnu cfan akken iwata i temsirt i lemden, 

nessukes-d yiwen n unelmad yegza rnu yecfa maca yella wayen i ixuṣen afares-ines s tira, imi 

nufa-d ur yeḍfir ara taɣessa iɣef tebna tmacahut.   

Nessukes-d ala yiwen n unelmad ur yegzin ara yerna ur yecfi ara, acku ur yeḍfir ara deg 

ufares-ines tamelmadt i as-yessuter uselmad, swaya ad d-nini irmad n uxxam skanayen-d 

aswir n yinelmaden deg tegzi d ceffu-nsen ɣef wayen lemden deg tneɣrit. 

Ma dayen yerzan tifulment nufa-d inelmaden akk ssawḍen xedmen-d ifuras s timmad-

nsen war aselmad, tban-d teflest i sɛan deg yiman, dayen i aɣ-yeǧǧan ad d-nini inelmaden-a 

lan tifulment.  

S tesleḍt i nga i yifuras n yinelmaden, nufa-d uguren banen-d ɣur-sen akken ma llan, ihi 

iluɣma n uxxam ttaken tagnit i uselmad akken ad d-yesnekwu uguren n yinelmaden-is.  

Ma nuɣal  ɣer tesleḍt n umatar n usnulfu, nufa-d., iluɣma n uxxam ttɛawanen deg 

usnerni n tezmert n usnulfu ɣer unelmad, imi nufa-d kraḍ n yinelmaden tban-d ɣur-sen 

tezmert-a, annect-a nwala-t deg usugen-nsen i tmucuha ur yellin ara yakan. 

Ala sin n yinelmaden i d-nufa ur sɛin ara tazmert-a imi timucuha i d-uran d tid 

yettwasnen yakan. 

Ihi ilmend n wayen i nwala, irmad n uxxam sɛan azal deg ulmad n unelmad, rnu ttaken 

tallelt i uselmad aken ad iẓer deg wacu xuṣen yinelmaden-is akken ad ireqqeɛ lixṣas i d-yufa 

deg-sen.       

Igemmaḍ n tesleḍt n kraḍ n yiluɣma  

Mi nekfa deg tesleḍt n kraḍ n yiluɣma ilmend n semmus n yimataren,  nejmeɛ-d akk 

igemmaḍ iɣer nessaweḍ, i d-yellan akka:  

Imataren 
Igemmaḍ n ulaɣmu 1 Igemmaḍ n ulaɣmu 2 Igemmaḍ n ulaɣmu 3 

+ - +/- + - +/- + - +/- 

Tigzi 8 0 2 7 0 3 3 1 1 

Ceffu 8 0 2 7 0 3 3 1 1 

Tifulment 10 0 0 10 0 0 5 0 0 

 Asnekwu n  

wuguren 
10 0 0 9 1 0 5 0 0 

 Asnulfu    /    /    /    /     /     / 3 2 0 

 Tafelwit uṭṭ 08: Tasemlilt n yigemmaḍ i kraḍ yiluɣma  

Tafelwit-a n tsemlilt n yigemmaḍ n kraḍ n yiluɣma i gan yinelmaden deg uxxam, teskanay-d 

asnerni n tzemmar n yinelmaden s yiluɣma-a. 

Deg wayen yerzan amatar n tegzi d ceffu nufa-d deg ulaɣmu amezwaru 08/10  n 

yinelmaden gzan, rnu cfan, sin n yinelmaden cḍen deg usileɣ n kra n yirbiben. Deg ulaɣmu 

wis sin nufa-d 7 n yinelmaden gar 10 gzan rnu cfan, 3 xuṣent tririyin-nsen. 

 Ma deg ulaɣmu aneggaru nufa-d 3 gar 5 n yinelmaden i yegzan yerna cfan, yiwen n 

unelmad yella wayen i yegza rnu yecfa-as,  akken daɣen i yella wayen iwumi ur yecfi ara, rnu 

ur t-yegzi ara, nufa-d ala yiwen kan ur d-banen ara ɣur-s yimataren-a. 

 Ihi tizemmar n tegzi d ceffu ttnernayent s yiluɣma n uxxam imi nufa-d aṭas n 

yinelmaden banen-d ɣur-sen yimataren-a. 

Deg umatar n tifulment nufa-d inelmaden sɛan tifulment imi xedmen-d akk iluɣma-nsen 

war tallelt n uselmad, deg ulaɣmu amezwaru d wis sin, inelmaden i mraw yid-sen xedmen-d 

iluɣma-a. deg ulaɣmu aneggaru daɣen nufa-d 5/5 gan alaɣmu-a. 

 Ma dayen yerzan amatar n usnekwu n wuguren, nesnekwa-d deg kraḍ n yiluɣma 

uguren akk isɛan yinelmaden, ladɣa tuccḍiwin n tira ala deg ulaɣmu wis sin, nufa-d yiwen n 

unelmad ur yesɛi ara uguren.  

Ma d amatar aneggaru ur aɣ-d-iban ara deg ulaɣmu amezwaru d wis sin, imi ulac dacu 

ara d-awin d amaynut, iban-d deg ulaɣmu aneggaru imi armud-a d afares, inelmaden sawḍen 

snulfan-d timucuha s ɣur-sen. 

Ihi ilmend n tesleḍt d tsemlilt i nga i tfertin n yinelmaden nwala tizemmer-nsen 

tnernayent s yiluɣma ixedmen deg uxxam.  

Taggrayt n yixef 

 Deg taggara n uḥric-a n tesleḍt n tririyin n yinelmaden ɣef yiluɣma i d-yefka uselmad, 

nufa-d iluɣma n uxxam sɛan azal meqqren imi d wid i d-yettuɣalen s waṭas n lfaydaf ɣef 

unelmad acku d allal s way-s i yesnarnay tizemmar-is, Annect-a dayen i d-ibanen deg tesleḍt 

n yiluɣuma i d-negmer ilmend n yimataren i d-nesbed.  

 Ihi leqdicat ixedmen yinelmaden deg uxxam sɛan azal meqqren deg ulmad-nsen. 

Amahil-a yewwi-d ɣef yiluɣma n uxxam, iswi ad d-nesken azal i sɛan yiluɣma deg 

usnerni n tzemmar n yinelmaden am tezmert n tegzi, ceffu, asnulfu,  akked tifulment. 

 Deg uḥric n teẓri newwi-d awal ɣef yiluɣma n uxxam, tisekkiwin-nsen akked yibuɣar-

nsen syin ɣur-s akken ad nessiweḍ ɣer yiswi-nteɣ negmer-d kra n tfertin n yinelmaden n 

uɣerbaz alemmas aswir amenzu, sin n yiluɣma llan-d ɣef temsirt n urbib ma d wayeḍ d afares 

s tira, leqdicat-a akk llan-d deg uxxam. Agnu n umahil-a d wa “Amek izemren yiluɣma n 

uxxam ad snernin deg tzemmar n yinelmaden?” Iwakken ad nessiweḍ ad d-nerr ɣef usteqsi 

agejdan n umahil-a nessumer-d turda-a: «Iluɣma n uxxam snernayen tizemmar n yinelmaden, 

imi ttɛawanen-ten ad gzun ugar akked ad cfun ɣef wayen i ɣran deg tneɣrit, akken daɣen i ten-

ttaǧǧan ad tteklen ɣef yiman-nsen deg usewjed n yimahil-nsen.» 

I usidet n turda-a, nga tasleḍt i tririyin n yinelmaden ɣef yiluɣma, akken daɣen  i nga 

tasleḍt i yifuras-nsen akken ad nẓer ma d tidet yettili-d usnerni n tzemmar n yinelmaden s 

yiluɣma i xeddmen deg uxxam. 

Nufa-d amur ameqqran deg-sen d ifulmanen imi sawḍen xedmen-d iluɣma-nsen war ma 

yella yid-sen uselmad, akken daɣen i d-nufa tuget deg-sen gzan timsirin-nsen rnu cfan-asent, 

Rnu ɣef waya inelmaden, ilmend n uswir-nsen nufa-ten sɛan tazmert n usnulf, nessaweḍ nufa-

d daɣen iluɣma-ya ttɛawanen ula d aselmad akken ad iẓer ayen deg wacu xuṣen yinelmaden-

is, imi uguren akk isɛan banen-d s yiluɣma-a. S wakka nessaweḍ ɣer usidet n turda i d-nefka 

deg tazwara n umahil.  

Ihi tiririt ɣef usteqsi agejdan i d-nefka d ta : “ iluɣma n uxxam snernayen deg tzemmar n 

yinelmaden imi d tagnit deg wacu ara yexdem unelmad  leqdic s timmad-is war ma yella 

uselmad yid-s dayen ara t-yeǧǧen ad yettkel ɣef yiman-is, ad yesɛu tilelli deg leqdic-is, rnu 

ɣer waya s yiluɣma-ya anelmad yessawaḍ ad d-yegmer timussniwin-is s timmad-is d ayen ara 

t-yeǧǧen ad asent-yecfu, rnu ad yegzu ugar.  

Nezmer ad d-nini, leqdicat i xeddmen yinelmaden deg uxxam sɛan azal meqqren, 

ttɛawanen inelmaden s waṭas deg ulmad-nsen, bennun-d timussniwin-nsen, ceffun i wayen 

lemden akken daɣen i ttaǧǧan inelmaden ad ilin d ilelliyen. Ihi asseqdec-nsen yelha, d lɛali 

iselmaden ma seqdacen-ten acku ttawin-d  yid-sen igemmaḍ yelhan.   

 Agzul  

Armud n uxxam d allal i yesɛan azal deg unnar n uselmed-almad, imi yes-s i yeskazal 

uselmad aswir n yinelmaden-is daɣen ad iwali ma gzan tamsirt. Ma d inelmaden s ulaɣmu n 

uxxam ara xedmen asnas i wayen lemden. Yes-sen i yettili usnerni n tzemmar n yinelmaden 

am tezmert n ceffu d tegzi.  

Iswi n umahil-a ad nwali amek i zemren yiluɣma n uxxam ad snernin tizemmar n 

yinelmaden?  

Tazrawt-a tebḍ-a ɣef sin yixfawen, ixef amezwaru iqqen ɣer teẓri d tesnarrat, deg teẓri 

nemmeslay-d ɣef wayen akk icudden ɣer yirmad n uxxam. Ma deg tesnarrayt yella-d wawal 

ɣef tfukas n ugmar d tesleḍt.  

Ixef wis sin d tasleḍt, nexdem deg-s tasleḍt i kraḍ n yiluɣma igan yinelmaden deg 

uxxam.  

Nessaweḍ ɣer taggara n tezrawt ad nessidet turda n umahil, acku ɣer taggara nufa-d 

iluɣma n uxxam snernayen tizemmar n yinelmaden. Imi ttɛawanen-ten ad gzun yerna ad cfun 

ɣef wayen iɣran deg tneɣrit akken daɣen i ten-taran ttkalayen ɣef yiman-nsen deg leqdicat 

ixedmen.  

 

Awalen tisura:  

Irmad n uxxam, tizemmar, almad. 


